
愁霖賦 (有序)

作者：陸雲　西晉

本作品收錄於《陸清河集》

永甯三年夏六月，鄴都大霖旬，旬有奇日。稼穡沉煙，生民愁瘁，時文雅之士，煥然並，

作同僚見命，乃做賦曰。

在朱明之季月兮，反極陽於重陰。與介丘之膚寸兮，墬崩雲而洪沉。谷風扇而攸遂兮，

苦雨播而成淫。天泱漭以懷慘兮，民嚬蹙而愁霖。於是天地發揮，陰陽交烈，萬務混而

同波兮，玄黃浩其無質。雷憑虛以振庭兮，電凌牖而輝室。霤鼎沸以駿奔兮，潦風驅而

競疾。豈南山之暴濟兮，將冥海之蹔溢。隱隱填填，若降自天，高岸渙其無涯兮，平原

蕩而為淵。遵渚回於凌河兮，黍稷仆於中田。匱多稼於億廩兮，虛夙敬於祈年。外薄郊

甸，內荒都成，陰無晞景，霤無輟聲。織波靡於前途兮，微津隔於峻庭。紛雲擾而霧塞

兮，漫天頹而地盈。於是愁音比屋，歎發屢省，陽堂之乏，暉朗室無景。望曾雲之萬仞

兮，想白日之寸脛。感虛無而思深兮，對寂漠而言靖。毒甚雨之未晞兮，悲夏日之方□。

瞻大辰以頹息兮，仰天衢而引領。愁情沉寂，明發哀吟，永言有懷，感物傷心。結南枝

之舊思兮，詠莊舄之遺音。羨弁彼之歸飛兮，寄予思乎江陰。渺天末以流日兮，涕潺湲

而沾襟。何人生之倏忽，痛存□之無期。方千歲於天壤兮，吾固以漏夫靈龜。矧百年之

促節兮，又莫登乎期頤。哀戚容之易感兮，悲懽顏之難怡。考傷懷於種苦兮，愁豈霖之

足悲。雲曇曇而疊結兮，雨淫淫而未散。晞朱陽於崇朝兮，悲此日之屢晏。劾豐隆於岳

陽兮，執赤松於神館。命雲師以藏用兮，紲乘龍於河漢。照濛汜之清暉兮，炳扶桑之始

旦。考幽明於人神兮，妙萬物以達觀。

此西晉作品在全世界都属于公有领域，因为作者逝世已经超过100年，且作品于1931年1

月1日之前出版。

